
Naziv Teme Odnos menadžera u bosanskohercegovačkim preduzećima prema društveno odgovornom poslovanju

Rezime/Abstract

Društvena odgovornost kompanija predstavlja koncept u kojem se firme svjesno i dobrovoljno posvećuju aktivnostima koje
izlaze iz njihove primarne djelatnosti uvećanja profita i pozitivno utječu na svoje radno, društveno i prirodno okruženje.
Menadžeri, pogotovo oni na najvišoj razini imaju odgovornost da institucionalizacijom etike stvore organizacijsko okruženje
koje će poticati donošenje etičkih odluka. To znači da se u svakodnevnoj djelatnosti primjenjuju i uključuju etički pojmovi.
Maksimizacija bogatstva dioničara ne znači da bi se trebale zanemarivati aktivnosti vezane za društvenu
odgovornost.Radom se nastojao ispitati uticaj menadžera prema društvenoj odgovornosti preduzeća, te uticaj društveno
odgovornog poslovanja na uspješnost preduzeća. Na prigodnom uzorku od 45 bosanskohercegovačkih preduzeća (srednjih
i velikih) na cijeloj teritoriji Bosne i Hercegovine ( 100 poslatih anketnih upitnika, 45 poslalo odgovor), provedeno je
istraživanje u periodu od maja 2016 do oktobra 2017 godine. Istraživanje je provedeno uz pomoća anketnog upitnika.
Anketni upitnik bio je kreiran u skladu sa sadržajnim elementima predmetnog istraživanja. Rezultati su pokazali da većina
menadžera smatra da poboljšanje imidža preduzeća u široj društvenoj zajednici pozitivno se odražava na cjelokupno
poslovanje preduzeća, tačnije njih 24, 3 %. Kroz anketna pitanja došlo se i do odgovora da nažalost više od 50% ispitanih
preduzeća nema usvojenu strategiju u preduzeću za društveno odgovorno poslovanje. Njih 48,9% ima usvojenu startegiju o
društveno odgovornom poslovanju. Mala je granica između koja imaju i ona koja nemaju usvijenu strategiju o društveno
odgvoornom poslovanju, te je potrebno još raditi na osvješćavanju rukovodećeg kadra za važnost društveno odgovornog
poslovanja. Preduzeća sa svojom strategijom o društveno odgovornom poslovanju, djeluju prema eksternom okruženju i po
ovo istraživanju, najveći aspekt je prema kupcima, 26,3%. U konačnici, ovo istraživanje je potvrdilo da uključenost
društvene odgovornosti u strategiju poslovanja preduzeća kao i nivo društveno odgovornog poslovanja u
bosanskohercegovačkim preduzećima ovisi prvenstveno o odnosu i stavovima menadžera prema značaju društveno -
odgovornog poslovanja preduzeća. Jedan od važnih ograničavajućih faktora društveno-odgovornijeg ponašanja
bosanskohercegovačkih preduzeća jeste i nepovoljna i kompleksna socio-ekonomska i politička klima, te izostanak
legislative i standarda relevantnih za implementaciju koncepta društveno - odgovornog poslovanja. Uzimajući to u obzir, i
ne iznenađuje činjenica da se ne rijetko na preduzeća iz tranzicijskih zemalja gleda kao na ona koja ne poštuju ugovorne
obaveze, koja se neetički odnose prema zaposlenicima, okolišu i slično. Otuda je u Bosni i Hercegovini i njenom okruženju
potrebno afirmirati koncept društveno - odgovornog poslovanja i to preko intenzivnije i kvalitetnije informisanosti javnosti
u funkciji povećanja njene “osvještenosti” i bolje zainteresiranosti za pitanja sa ovog područja. Ključne riječi: društvena
odgovornost,društveno odgovorno poslovanje, menadžeri, uspješnost preduzeća.....

